
Shri Krishna Stavanam

ஶ்ரீக்ரு’ஷ்ணஸ்தவநம்

(கீ³திவ்ரு’த்தம்)
கேஶவ! கே ஶவதுல்யா ந ஸ்வயி விமுகா:²ஸ்வலா மலாகாரா: ?
ப⁴க்தாஸ்தவ ஸக்தா:ஸ்தவநதிபூஜாஸு ப்ரபோ⁴! ந கே த⁴ந்யா:? ॥ 1॥
மாத⁴வ!ஸாத⁴வ ஏவ த்வயஶஸி ரதா ந து³ர்ஜநா மலிநா: ।
(1)ஹம்ஸா இவ நோ த்³ரு’ஷ்டா மௌக்திககவலாரதா ப³கா: காகா: ॥ 2॥
யத்யாத்³ரு’கத²! ப⁴க³வந்நத்யாத³ரதஸ்த்வமுபக³தாச²ரணம்(2) ।
நத்யா ஸக்ரு’த³பி க்ரு’தயா ஸத்யாநந்த³ப்ரதோ³ ப⁴வஸி ஸத்³ய: ॥ 3॥
யஸ்ஸாது⁴கீ³தயா த்வம் கீர்த்யா நிஜயாபி தே³வ! । முத³மேஷி ।
தத்தாம் தப³ ப்ரியார்த²ம் கா³துமஹம் ப்ரேமத: ப்ரவ்ரு’த்தோऽஸ்மி ॥ 4॥
த³த்வா விஷமபரிமிதம் லப்³த⁴ம் த்வத்தோऽம்ரு’தம் நு பூதநயா ।
(3)பூதநயாऽத⁴ வ்ரு’தஸ்த்வம் கீர்த்யா தத ஏவ நித்யநூதநயா ॥ 5॥
(4)ய:ஸதி ஸாது: ⁴ ஸ ததா² ந யதா²ऽஸதி ஸாது⁴ரீட்³ய ஏஷ ஸதாம் ।
ஸத³ஸி கத²யந்தி கவய: பாபோத்³த்⁴ரு’திமேவ விஸ்மரந்தி ந தாம் ॥ 6॥
அயி ! கே த்வயி கேஶவ! ந ஹி விநதா (5)விநதாதநூஜவாஹ! ஜநா: ।
கம்ஸாரே! கம் ஸாரே பீதே தே யஶஸி ந ச (6)புமர்த²மிதா: ॥ 7॥
அஜக³ரமஜ(7) க³ரநிதி⁴மரிமத்யுக்³ரம் ப்ரஸ்தஸாரமஶிஶுவரஸம் ।
அகரோரம்ரு’தநிதி⁴ம் கிம் ந கரோ தா³தா ஜநாயதே ஸுஹ்ரு’தே³ ॥ 8॥
அமுநா யமுநாமிவ மே மதிமபதோ³ஷாம் பதா³(8) கதா³ கர்தா ।
வத³ போ⁴ மத³போ⁴கி³மத²ந ! ப்ரு’ச்சா²மி யதஸ்த்வமாத்³ரு’தோ யஶஸி ॥ 9॥
குரு குருவர(9)இவ பதிதே மயி ஶரதல்ப இவ தே³வ! । ஸம்ஸாரே ।
கருணாம் கருணாவருணாலய ! வரத³கு³ரோ!முகுந்த³ ! கம்ஸாரே! ॥ 10॥
ஜாநந்நப்யஹமஹிதை: ப்ரஸப⁴ம் விஷயைர்ஜநை:ஸ (10)த⁴ர்ம இவ ।
க்ரீடி³துமலம் ப்ரவ்ரு’த்தஸ்த்வம் தீ³நாநாம் ஸ ஏவ ப³ந்து⁴ரஸி ॥ 11॥

ஶ்ரீக்ரு’ஷ்ணஸ்தவநம்

காமாதி³பி⁴ரஹிதைர்மே மதிருக்³ரை: கௌரவைரிவ ப்ரஸப⁴ம் ।
த⁴ர்மஸ்ய வதூ⁴ரிவ ஹாऽந்யாயாத்³விவஶீக்ரு’தா த்வயா ரக்ஷ்யா ॥ 12॥
கம்ஸாராதே! கீர்தி: கம் ஸாரா தே ஜநம் ந பாதுமலம் ।
(11) வஸுதா⁴தா⁴ராத்³ய விபோ⁴! ந (12)ஸுதா⁴தா⁴ரா க்ஷமாவிதும் ருக்³ணம் ॥ 13॥
ய உபாயநம் ப்ரதா³தும் (13)ப்ரு’து²கப்ரஸூதி த உபக³தோ, ப⁴வதா ।
அவதா ஸ தீ³நப³ந்தோ⁴ऽகாரி ஸுதா³மா பத³ம் முதா³மாஶு ॥ 14॥
கவிநா ந விநா வ்ரஜதி க்²யாதிம், ப³ஹ்வபி யஶ: ப்ரபோ⁴ர்ஜாது ।
முதி³தமத:குரு மாம் கவிமவிகீ³தகதா² யதா²ஸுக²ம் கா³தும் ॥ 15॥
பீதாம்ஶுக ! கீ³தா ஶுககவிநா வால்மீகிநேவ ராமஸ்ய ।
ரஸிகா: பியந்தி ப⁴வத: கீர்திம் தே³வா:ஸுதா⁴மிவாஜஸ்ரம் ॥ 16॥
ஸாது⁴ ஶுகேநேவ புநர்கீ³தாநி யஶாம்ஸி தே மயூரேண ।
க்²யாதிம் ப்ரயாந்து லோகே போ: ⁴ ! கே ப³த்³தா⁴த³ரா ந (14)நவ்யரஸே ? ॥ 17॥
ஸ்தோதுமநஸமகரோ: கில க³ல்லே ஸ்ப்ரு’ஷ்ட்வா த்⁴ருவம் த்⁴ருவம் த³ரத:(15)
தத்³வந்மாமாத³ரத:குரு புருகருணார்ய நிஜநுதௌ நிபுணம் ॥ 18॥
நுதிக்ரு’திக்ரு’தாத³ரஸ்த்வம் ஸத³ஸிஸதாம் ஶ்ருதமிதி ஶ்ருதிஜ்ஞாநாம் ।
த்வாம் தேந தே நமஜநமந்தா³ரம் ப்ரார்த²யே நமந்நங்க்⁴ரிம் ॥ 19॥
நநு தே ந நுதேரதி⁴கம் மதமந்யத்³யதி³ ததி³ஷ்டமேவ தவ ।
விதர வரம் மய்யாஶ்ரிதஹித ரவரஞ்ஜிதஜக³த்ஸ்வவம்ஶேந(16) ॥ 20॥
ஸ்துத்வாஸ்து த்வாமயமிஹ ஸம்ஸாரே போ: ⁴ ப்ரபோ⁴! । ஜநோ த⁴ந்ய: ।
யாசே யதஸ்த்வமிச்சா²ம் பூரயஸி ஸுக²ம் வதா³ந்யமூர்த⁴ந்ய: ॥ 21॥
யேநார்தி²காமபூர்தி: க்ரியதே வலு ஜ²டிதி பாரிஜாதந ।
ஸ மயா கத²ம் நு ரமயா பூஜிதமபஹாய தே பத³ம் ஸேவ்ய:? ॥ 22॥
ப⁴வதா³ஶ்ரிதை:ஸ (17)லப்⁴யஸ்த்வம் து ந ஜாத்வபி ததா³ஶ்ரிதைர்ப⁴க³வந்! ।
பா⁴மாத்³வாரி ஸ ஸததம் ந ப⁴வாந் ஸ்தி²த இந்த்³ரமதி³ராந்தரபி ॥ 23॥
தம் ஜட³மவிவேகிநமக³மஸ்வாதீ⁴நம்(18)ஸமாஶ்ரயிஷ்யதி க: ।
த்வாம் ப்ரபு⁴மபாஸ்ய ஸர்வக³மாதி³கவிம் கருணமகி²லகாமகரம் ॥ 24॥
அந்தர்ப³ஹிரபி கடி²நஶ்சிதாமணிருபக ஏவ க²ல்வேஷ: ।
காமது⁴க³பி பஶுரஶுப⁴ம் ப⁴வதோऽந்யந்நாத²ஸர்வமஸ்மாகம் ॥ 25॥

ஶ்ரீக்ரு’ஷ்ணஸ்தவநம்

ப்³ரஹ்மாத³யோऽபி தே³வா: க்ரு’ச்ச்²ரே(19) த்வாம் தே³வதே³வமுபயாந்தி ।
ஸக³தா³(20) ஜக³தா³தா⁴ர! (21)ப்ராஜ்யாம்ரு’தபாணிமிவ கு³ரும் பி⁴ஷமாம் ॥ 26॥
ய: புரதா³ஹம் சக்ரே ஶக்ரேண ப்ரார்தி²த: ப்ரபு: ⁴(22)ஸபதி³ ।
ஸோऽபி வ்ரு’கவ்யஸநாஸ்கில விலயம் க³த ஏவ ரக்ஷிதோ ப⁴வதா ॥ 27॥
பீ⁴தாம்ஸ்த்ராதும் தா³தும் வரமபி⁴லஷிதம் ஸமஸ்தமர்தி²ப்⁴ய: ।
அநலஸமநலஸமம் (23) க²லஶலப⁴லயே த்வாம் வத³ந்தி ஸத்கவய: ॥ 28॥
க³ஜமம்பு³ஜந்துஶக்ராந்நகாச்சக்ராயுதா⁴வதா(24) ப⁴வதா ।
த³த்தமநுக்த்வாப்யப⁴யம் ஸம்ஸாரக்³ராஹபீரிதேப்⁴யோ(325) ந: ॥ 29॥
நாராயணேத்யஜாமில ஆக்ருஶ்யாபத்யமத்யபத்யமதி: ।
த்வாம் ப்ராப பாபநிலய: கில ய: (26)ஶதகல்பநிரயவாஸார்ஹ: ॥ 30॥
த்வாமஹமநிஶம் (27)கலயே கலயே யஹத்தஸாத்⁴வஸோऽஸி த்வம் ।
(28)ப்ரணதேர்யத்நா அவமா அவ மாமித்யாநதம் த³யாலுமணே! ॥ 31॥
ஏகஸ்த்வமேவ ஶாஶ்வத ஆஸ்ஸே ஸுக²மப்³ஜநாப⁴! । யத³நல்பே ।
கல்பேऽகி²லலோகாநாம் போ⁴ ப⁴க³வந் ! போ⁴கி³போ⁴க³மயதல்பே ॥ 32॥
நாத² கத²ங்காரம் தே மஹிமாநமகா³த⁴மிமமஹோ! । ப்³ரூம: ।
யத்வத்தத்வவிசாரேऽசாத்³யாஸ்தே ப்ரபு⁴ரசஞ்சல ப்⁴ரூம: ॥ 33॥
கோ³ப்யா கோऽப்யாப்தஸ்தே பாம்ஸுலயாபி ப்ரஸாத³ ஈஶ்வரத: ।
ஸத்யாப்யத்யாத்³ரு’தயா (29) ந மயா ந மயாத³(30) உச்யதேऽப்யகி²லை: ॥ 34॥
ப³த்³தோ⁴ऽஸ்யுலூக²லே த்வம் கோ³ப்யா ஹந்த! । வ்ரஜே ஸ தா³ம்நா யம் ।
ஜ்ஞாதும் கவயோ ந வயோக³தமபி பஶ்யந்தி க²லு ஸதா³ऽऽந்நாயம் ॥ 35॥
(31)அவதாராதிப்⁴யோ ஜக³த³வதாரா தே³வ! । யே க்³ரு’ஹீதாஸ்தே ।
மாது⁴ரத:ஸாது⁴ரத: கோऽபி நதேஷ்விஹ து ஸூத்³த்⁴ரு’தா ப³ஹவ: ॥ 36॥
இஹ கோ³குலம் வ்ரதம் தே ஶிஶவோऽப்யஸவ:குமாரிகா: ஶ்ருதய: ।
கோ³பா கு³ரவ: பரமேஶ்வர கிம் ப³ஹுநாரய: ப்ரியாதித²ய: ॥ 37॥
(32)மாது²ரமவதாராமிமம் மந்யேऽகி²லகாமகருபதருமேவ ।
வஸ்து ஸகலமேகரஸீகர்தும் த்³ருதமஸ்தி ஜக³தி ந ருமேவ ॥ 38॥
பு⁴க்தம் ஸஹ பஶுபஶிஶுபி⁴ருக்தம் க்ரு’தமேவ கோ³பவாமத்³ரு’ஶாம் ।

முக்தம் சாஶ்ரு வியோகே³ யுக்தம் ப⁴க³வத்யத:³ கிமாத்மரதே ? ॥ 39॥
ப⁴க்தாநாம் புரதஸ்வாம் நர்ஸயதீத்த²ம் ஸ்வப⁴க்தவத்ஸலதா ।
ந வ்யாபூதோ ப⁴வாநிவ கோऽபி குடும்பீ³ க்வசித் குடும்பே³ஸ்வே ॥ 40॥
பார்த²ஸஹாயஸ்ய ந தே கா வா ரீதி:குடும்பி³ரீதிரிவ?

தூ³தத்வம் ஸூதத்வம் ப⁴ஜதோ வ்ரஜதோऽந்ரு’தேந சாபி பதா² ॥ 41॥
ஸக்தம் ஸபத்நமத²நம் ப⁴க்தம் ப⁴ஜதா கிரீடிநம் பார்த²ம் ।
வ்யக்தம் நிஜமாஹிதத்வம் த்யக்தம் ஸ்வீக்ரு’த்ய ஸாது⁴ ஸாரத்²யம் ॥ 42॥
ஸோட்⁴வாப்யாயாஸமரம் ஸமரம் க³த்வாऽஸுஸம்ஶயம் ப்ராப்ய ।
லுப்³தே⁴நேவ ஸ்வார்த:² பார்த:² பரிரக்ஷிதஸ்த்வயா வ்யஸநே ॥ 43॥
ப⁴ங்கே³ஶ்ரீகாந்த ! நவே ஶாந்தநவே(33) ப்ரகுபிதே ப்ரதிஜ்ஞாயா: ।
ப்ராப்தஸ்ததா² ந கம்பம் த்வம் பங்கஜநேத்ர !ஹ்ரு’தி³ யதா²ஸக்²யு: ॥ 44॥
உபநிஷதா³ம் ஸர்வஸ்வம் மூர்தம் ஶ்ரேய: ஶ்ரிய:ஸதாம் ஸத்வம் ।
(34)வபுராபகே³யஸமரேऽநாத்³ரு’தமிஷுவிக்ஷதம் ந தே மித்ரம் ॥ 45॥
ஶ்ரிதமவதஸ்தவ பீ⁴ஷ்மாத்³ரத²சக்ரப்⁴ரு’த:க்ஷதப்ரதிஜ்ஞப்⁴ய ।
அத்³யாபி ஸத்யஸந்தை⁴ரப்யுச்சைர்கீ³யதே யஶ:ஸத³ஸி ॥ 46॥
(35)ப⁴க³வந்நூநம் நூநம் ஶ்ரிதஸமவநதோऽந்யத³கி²லமபி கர்ம ।
பரிபாலயந்யதே³கலமர்ஜுநமஸி ஸர்வதா²ஸதாமீட்³ய: ॥ 47॥
ப⁴க்தம் நக்தந்தி³வமபி (36)கபிகேதும் நேதுமீப்ஸிதாம் பத³வீம் ।
கிம் கிம் ந ரக்ஷதா க்ரு’தமுப்த கிம் கிம் காரிதம் ந வாந்யைஸ்தே ॥ 48॥
த⁴ர்மோம் யத³வத³த³ந்ரு’தம் யத³காண்டே³ऽத³ர்ஶநம் ஜகா³ம ரவி: ।
யத³ப⁴ஜதி³ஷுதல்பம் குருகு³ருரந்யத்³யச்ச தத்தவைவ மதம் ॥ 49॥
த⁴ர்மத்³விஷோऽநுஸரணே ந ரணேऽபி த⁴நுப்⁴ரு’தாம் கு³ரோர்விஜய: ।
த⁴ர்மஸ்ய து த்⁴ருவம் ஸோऽஶஸ்த்ரஸ்யாபீதி த உபதி³ஷ்டமிஹ ॥ 50॥
யத்³யத்க்ரு’தம் த்வயேஶ்சர ஜீவாநாமாஶு தத்ஸமுத்³த்⁴ரு’தயே ।
ஶ்ருதவேச்ச²யா ந்ரு’மூர்த்யா ஶ்ரீஸக்²யா ஶ‍்ரு’ண்வத:ஸதாம் த்⁴ரு’தயே(37) ॥ 51॥
ப³த்³கோ³ப்யா ராதி⁴கயாராதி⁴ (38)கயாதூ⁴ஸுதேந சாப்யந்த: ।
ஹ்ரு’தப⁴வக³த³ம் பத³ம் தே த்⁴யாயந்தி விமுக்திபத³மபி ந ஸந்த: ॥ 52॥

ராதா⁴மாதா⁴யோரஸி பா³தா⁴ மாதா⁴ம்நி காமஜா ஹ்ரு’த்வா ।
ஸுப்தம் கு³ப்தம் ஸதம:புஞ்ஜே குஞ்ஜே ஸ்மரந்தி யதயஸ்த்வாம் ॥ 53॥
கோ³பீர்பு⁴க்த்வாபி விடை: க்ரு’த்வாபி ந த³ஸ்யுபி: ⁴ (39)ஸம ஸ்தேயம் ।
ஹ்ரு’த்வாபி தா⁴துகைஸ்த்வம் ஜக³தி கு³ணஸ்தேऽத்³பு⁴த:ஸமஸ்தேऽயம் ॥ 54॥
யாஸாம் ஸ்வயா ஸுஸஞ்சிதமபஹ்ரு’தமேகாந்ததோऽபி நவநீதம் ।
தாபி⁴ரப³லாபி⁴ரபி வத³ மநஸி ஹ்ரு’தே தே³வ! கிம் ந தவ நீதம் ॥ 55॥
ராதா⁴ஸ்தநநிஹிதத்³ரு’ஶம் க³லத³மலஸ்தந்யபி³ந்து³வத³நேந்து³ம் ।
த்வாம் த்⁴யாயத்யந்த:ஶ்ரீ:ஸாது⁴ஸபா⁴ ஸாஶ்ரு (40)ஸாத்மகுஸ்ஸமபி ॥ 56॥
த்வாமதி⁴கத³ம்ப³மப³லாபடுபடபாடஶ்சரம்(41) விலிக்²ய யதா² ।
ஸத்ய: ப்ரத்யஹமாத்மவதஸம்ஸித்³த்⁴யை ப⁴ஜதி பதிமஸ்ய: ॥ 57॥
தீ³பமிவ த்வாம் ஸ்நேஹாது³த்³பா⁴ஸிதரூபஸம்பத³ம் கோ³ப்ய: ।
அப⁴ஜந்பதங்கி³கா இவ மரணப⁴யமபாஸ்ய ருசிரருசிருசய: ॥ 58॥
(42) ம்ரு’த்ஸ்நாஶநாக³ஸி விபோ⁴! । பீ⁴தாயா விஶ்வத³ர்ஶநாந்மாது: ।
ஸ்வஸ்மிந்து³ர்லப⁴புத்ரஸ்நேஹாபாயாத்வமேவ ப³ஹுபீ⁴த: ॥ 59॥
ஹா! । ப³த!ஹந்த! பிப³ந்தம் த்வாமம்ரு’தநிதி⁴ம் த்³ருதம் நிரஸ்ய பு⁴வி ।
யாதா மாதா ப³ஹுமதது³க்³தா⁴,முக்³தா:⁴ க²லு மியோ ஜாத்யா ॥ 60॥
து³க்³தே⁴ முக்³தே⁴ கிமதி⁴கமம்ப³! । த்வம் ப³த!ஸுவஞ்சிதாஸீதி ।
ஜ்ஞாபயிதுமேவமேவ த்வம் கோ³ரஸபா⁴ஜநேऽகரோ: கோபம் ॥ 61॥
கு³ருபி⁴ரபி கு³ருவரேண ச ப⁴வதா யே போ³தி⁴தா: க்ரதௌ கு³ரவ: ।
ஹத கத²ம் தேऽப்யந்தா⁴ ப³ந்தா⁴வஹமேவ யைர்வ்ரு’தம் கர்ம ॥ 62॥
த⁴ந்யா மந்யாமஹ இஹ தா ராமா:(43)ஸஸ்க்ரு’தோऽஸி மாமிஸ்த்வம் ।
அஜ்ஞபதீநாம் நௌகா:ஸத்ய:ஸத்ய:ஸ்துதிர்ந மாஹிமாஸாம் ॥ 63॥
ஶ்ரீகரத்⁴ரு’தோ ஜடோ³ऽபி ப்ராப யஶோ ஜக³தி (44)பர்வத:ஸ (45) ததம் ।
(46)தத்³து³ர்தி³நமப்யப⁴வத்ஸாது⁴மதம் புண்யபர்வத:ஸததம் ॥ 64॥
கருணாம்ரு’தத⁴ந ! கருணாம்ரு’தவ்ரு’ஷ்ட்யா தே ஜிதைவ ஸா வ்ரு’ஷ்டி: ।
(47)ஜட³ஜாப்யத: ⁴ பதந்தீ ஹேது: பங்கஸ்ய யா ச கம்பஸ்ய ॥ 65॥
கோ³வர்த⁴நத⁴ர! தவ (48)பு⁴ஜவீக்ஷாக்ஷணவிஸ்ம்ரு’தாத்மநா ஸ்த்ரீணாம் ।
அபி (49) க²ரஶப்³தா³அப்³தா:³ ஶம்பா: கம்பாய நாப⁴வந்மநஸ: ॥ 66॥

kRRiShNastavanam.pdf 5



ஶ்ரீக்ரு’ஷ்ணஸ்தவநம்

த்ராஸேந ஸஹோஸ்கா²த:ஸுஹ்ரு’தா³ம் ஸமமுத்³த்⁴ரு’தோ க³வாம் புச்சை:² ।
அவதாரித: புநர்கி³ரிரிந்த்³ரமத³ப⁴ரேண ஸாகமீஶ்வர ! தே ॥ 67॥
(50)பூ⁴கோ³லப்⁴ரு’த்³பு⁴ஜக³மநமநுகுர்வந்(51)லீலயா த்⁴ரு’தாஹார்ய: ।
உச்சைர்ப³பௌ⁴ பு⁴ஜஸ்தே ச²த்ரஸ்ய மஹேந்த்³ரநீலத³ண்ட³இவ ॥ 68॥
வபுஷ: காந்த்யா மேகா⁴ஸ்தவ கரகாராஶய:(52)ஸ்மிதப்ரப⁴யா ।
தரிதோऽபி வாஸஸா க²லு பீதா (53) பீ⁴தா பு⁴ஜாத்³ த்⁴ருவம் வாதா: ॥ 69॥
பர்வதத⁴ரேண ப⁴வதா வநத⁴ரோ லீலயாத்³ரிபி⁴த்³விஜித: ।
ஆஸ்தாம் கி³ரிரபி ஹரிரபி ஜேதுமலம் த்வம் த்ரு’ணேந காலமபி ॥ 70॥
(54)கோ³த்ராரேர்வஜ்ரப்⁴ரு’த: க்ருத்³தா⁴த்³கி³ரிரேகலோऽப்யபக்ஷோऽபி(55)
ப்ராப்தோ ஜயம் ந ப⁴ங்க³ம் ஸத்புருஷபு⁴ஜாஶ்ரிதோ ந கோ விஜயீ? ॥ 71॥
அமிதாபராத⁴ஶமநம் நமநம் தவ பாத³யோ:ஸக்ரு’த்³விஹிதம் ।
வ்யதிரேகோऽர்தா²ந்தரந்யாஸஶ்ச ।
கிம் த்³ராகி³ந்த்³ராஹூரீகர்துமக⁴மதோऽந்யத³த்³பு⁴தம் தீர்த²ம் ॥ 72॥
ஆக³ஸ்க்ரு’த்ஸு நமத்ஸு த்³ராக்குருஷே த்வம் க்ஷமாம் ப்⁴ரு’ஶம் கருண: ।
அபராதி⁴நா ந சேத்கிம் கவசம் தவ சண்ட³காலபீ⁴திஜுஷாம் ॥ 73॥
த்ராதோ ந கஸ்த்ரு’ணாதி³ர்ஜீவஸ்தே ஸ்வபத³ரேணுநா த³ரத: ।
கஶ்ச சர:ஸம்ஸாராந்மஶகாதி³ர்மது⁴ரவேணுநாத³ரத: ॥ 74॥
யஶ்சும்விதஸ்த்வயாநிஶமீஶ்வர! । பரமாத்³ரு’தேந வம்ஶஸ்தம்(56)
மந்யே ரமாத⁴ராத்³த⁴ரமிஹ மாது⁴ர்யம் ஸதா³ நவம் ஶஸ்தம் ॥ 75॥
ஜக³தா ஸமமநுபூ⁴தம் மாது⁴ர்ய சும்ப³தா த்வயா யஸ்ய ।
ஸ வரம் ஶ்ரியோऽத⁴ராதி³தி வத³தா கவிநா ஶ்ரிய: கிமபராத்³த⁴ம் ? ॥ 76॥
காஸ்தா:ஸ்த்ரியோ ந நீதா வம்ஶேந (57)ஸ்தா²ணுபா⁴வமமுநா யா: ।
அந்யாஸாம் கைவ கதா²?ஸுகவிஶுக (58)ஸ்தம்ப⁴மாஹ யமுநாயா: ॥ 77॥
ஏணோ(59) ந கேவலம் தவ வேணோ ரவமோஹிதோ பு⁴ஜங்கோ³ऽபி ।
ஹிம்ஸ்ரோऽபி தே³வ! ப³ஹுநா கிம் (60)ஸ்ரோதஶ்சாரிஜந்துநிகரோऽபி ॥ 78॥
(61) த்³யுஸதா³ம் ஸுமோஹிதா ரவமது⁴ பாயயதா ச வேணுநா ஸத்ய: ।
பித³தே⁴ ஶ்ருதீ ஶயாப்⁴யாம் யாஸாம் முக²மீக்ஷ்ய மங்க்ஷு நாமத்ய: ॥ 79॥

6 sanskritdocuments.org



ஶ்ரீக்ரு’ஷ்ணஸ்தவநம்

வம்ஶோ ராகாஜாநேரம்ஶோரபி(62) தாபநாஶகோ மது⁴ர: ।
கோऽப்யோக⁴ (63) ஏஷ வஹதா கோ³ப்யோ தூ³ரம் ஹ்ரு’தா ரஸைர்யேந ॥ 80॥
ப⁴க³த³ம் ஜக³த³ந்தர்வஹிரஸ்து ஸம்முத்தவ(64) யஶோऽம்ரு’தம் பீத்வா ।
இதி ப⁴க³வத்யபராத்³த⁴ம் விதி⁴நா க²லு வத்ஸவத்ஸபாந்ஹரதா ॥ 81॥
தத³நுப⁴வாக்தோர்ப்³ரூமோ வயமத்³பு⁴தமேவ ஹந்த மோஹஸ்தம் ।
நிந்யே வஶமாக்ரு’ஷ்ய த்³யுமணிமிவ நிஜம் க்³ரு’ஹம் தமோஹஸ்தம் ॥ 82॥
பித்ரா க³வாம் ரஸாஸ்தே தவ புத்ரேண து ஸபாலகா வத்ஸா: ।
தச்சரிதேந து ஸகலா கோ³பா கோ³ப்யோ வயம் ஸுராஶ்ச ஹ்ரு’தா: ॥ 83॥
ஸ கத²ம் நித்³ய: கவிபி: ⁴ ஸம்ஸ்தா²பயிதும் பதே³ ப்ரஶஸ்தே ந: ।
(65)யோऽம்ரு’தஸாக³ரபே²நஸ்தேநமிஹ ததாந தே யஶஸ்தேந: ॥ 84॥
(66)க்ரு’ச்சா²த்³யத³தி³த்யாதம் து³ர்லப⁴மதுலைஸ்தபோவ்ரதைஶ்சீர்ணை: ।
ப்ராப்தா கோ³ப்யோ கா³வஸ்தச்ச்²ரபூ⁴த்வம் பி⁴யோ ஜக³ந்மாது: ॥ 85॥
யதோ³கோ³ப்யோ கா³வஸ்த்வாமாபுரபஸ்யமீஶ்வரம் ஜக³த: ।
ந க³த: கிமிஹோத்கர்ஷம் வித்⁴யபராதோ⁴ऽபி(67) நாகிநாம் நக³த: ॥ 86॥
அங்கீ³க்ரு’தா யதா³ தே கோ³கோ³பீநாம் ஜக³த்³கு³ரோ! । ஸுததா ।
மூர்திர்ந கேவலம் தவ ஜாதா ஸத்கீர்திரபி ஜக³த்ஸு ததா ॥ 87॥
விதி⁴பஶுபஶுபஸமத்³ரு’ஶா (68) கோ³பகராயத்தப³ந்த⁴மோக்ஷண ।
வஸாயிதேந ப⁴க³வந் ! தா³ம்ந்யர்பிதகந்த⁴ரேண த்ரு’ணமஶிதம் ॥ 88॥
தேஷாம் யத்ஸ்வதநுபு⁴வா(69) த⁴நமபஹ்ரு’தமீஶ! । ஸத்யபதிநாபி ।
தேஷாம் தத³நூநாதி⁴கமாத்மத⁴நம் தேऽர்பிதம் ஸதீ³ட்³யேந ॥ 89॥
(70)ஸவஸம்ஸ்க்ரு’தஹவிஷோऽபி ப்ராபிதமுச்சை: பத³ம் த்வயா யவஸம் ।
ப⁴வஸந்தரணேச்சு²ரஹம் ஹந்த த்ரு’ணேஷ்வபி ததா³ நதேஶ்வவஸம் ॥ 90॥
ஹா ஹந்த ! । தம் தமந்தர்பா⁴வயதோऽநுக்³ரஹம் ப³ஜே ப⁴வத: ।
மம தத³பாத்ரஸ்ய மந: கிம் தாம் சிந்தா ப்³ரவீமி யாம் யாதம் ॥ 91॥
வத்ஸீபூ⁴தம் ப்³ரஹ்ம ப்³ரஹ்மப்ரமுகை²ர்மஹாத்மபி⁴விஶ்சிந்த்யம் ।
த்வாம் கோ³கோ³பீகோ³பா: புபுஷு: ப்ரேம்ணாந்தநௌ ச ரோமாஞ்சம் ॥ 92॥
ஸ்வர்கா³த்³கு³ரு ஸஸ்யபத³ம் ஸத்யபதா³த்³கு³ருதரம் ச வைகுண்ட²ம் ।
வைகுண்டா²த³பி கு³ருதமமவநௌ வ்ரு’ந்தா³வநம் வநம் மந்யே ॥ 93॥

யா: பூர்வம் ந க்வசித³பி கஸ்மைசித³பி ப்ரத³ர்ஶிதா: ப்ரபு⁴ணா ।
அத்ரைவ பீதபட! தா அடதா நடதா த்வயா கலா:ஸகலா: ॥ 94॥
யௌ கமலாவக்ஷஸ்யபி வக்ஷோஜஸ்பர்ஶபூ⁴ரிரக்தத லௌ ।
தௌ தவ வ்ரு’ந்தா³வநபு⁴வி சங்க்ரமணம் சக்ரதுஶ்சிரம் சரணௌ ॥ 95॥
வ்ரு’ந்தா³வநேऽநுபூ⁴தம் கோ³பைர்கோ³பீபி⁴ரபி ச யத்³கோ³பி:⁴ ।
தந்நந்த³நேऽபி ந ஸுரைர்நாநந்த³வநேऽபி பண்டி³தை: ஶர்ம ॥ 96॥
சரணஸரோஜரஜோபி⁴ர்தே³வஸரிஸ்கதிபயை: புரா ப்ராப்தை: ।
மஹிமாநமியந்தமிதா வ்ரு’ந்தா³வநபூ: ⁴ கிமங்கிதா பத³கை: ॥ 97॥
த்ரு’ணகு³ல்மவ்ரததித்³ருமத்³ரு’ஷதோ³ வ்ரு’ந்தா³வநேऽத்ர தூ⁴லிரபி ।
ஸர்வம் தீர்த²ஶதாதி⁴கமீஶ்வர! (71)தீர்தா²க்⁴ரிம்ணா க்ரு’தம் ப⁴வதா ॥ 98॥
போ:⁴ ! கதமோ லோகதமோ பா³ஹ்யம் ஹர்தும் க்ஷமோऽந்ய ஆதி³த்யாத் ।
தேஜஸ்விபூஜ்யபாதா³த் ஆந்தரமபி லோகப³ந்து⁴தஸ்த்வத்த: ॥ 99॥
கும்ப⁴(72)பு⁴வாம்போ⁴தி⁴ரிவ ஸ்வேந நிருபமேந தேஜஸா யஶஸா ।
ஶௌரிபு⁴வா ப⁴வதா த்³ராக³ப்யயமப்யயமலம் ப⁴வோ நீத: ॥ 100॥
கோ³போऽபி பண்டி³தாநாம் ஸர்வேஷாம் ஸம்மத:ஸதா³ நந்த:³ ।
யத்தைரலப்³த⁴க³ந்த⁴ஸ்ஸ்வமபி தத³ங்கம் க³த:ஸதா³நந்த:³ ॥ 101॥
ஜக³தி யஶோதா³நந்தௌ³ த⁴ந்யௌ ஶிஶுநா த்வயா ஜக³த்³கு³ருணா ।
(73)உக்தாவாஶ்லிப்ய க³லே யௌ ஶதக்ரு’த்வஸ்த்வயாம்ப³! தாதேதி ॥ 102॥
வ்ரு’த்³தை⁴ரலமந்யைர்நோ மைத்ரீ ப⁴வதைவ கோ³பஶிஶுநாऽஸ்தாம் ।
வ்ரு’த்³த⁴ஸகா² யாமாப்தாஸ்த்வத்தோ முத³மாஶ்வபீஹ பிஶுநாஸ்தாம் ॥ 103॥
(74)யமப்⁴ரு’தமுசோ வரம் நிஜகிஸலயதோऽமம்ஸ்த தே³வவிடபீ தம் ।
தம் கோ⁴ஷயோபித³த⁴ரம் விடேந ப⁴வதா பீதம் த⁴ந்யம் ।
கிம் கோ⁴ஷயோபித³த⁴ரம் த⁴ந்யம் ப்³ரூமோ ந தே³வ விடபீதம் ॥ 104॥
த்³ராரத்³ரவதி தீ: ⁴ ஶ்ருதே தே யஶஸி யதா² நஸ்ததா² ந வேதா³ந்தே ।
லப்³த⁴ரதி:ஸ்வபிதி பு⁴வி ந பல்யங்கேऽபீதரா(75) ந வேதா³ந்தே ॥ 105॥
த்வாம் ஸகு³ணம் ப்³ரஹ்ம வயம் நிர்கு³ணமபி நாத²ஸம்ஶ்ரிதா: கவய: ।
ருசிவைசித்ர்யாதே³கேऽலங்க்ரு’திமிவ ஹேம கேவலமிவாந்யே ॥ 106॥

கைவல்யம் பத³மாப்தா யே ப⁴க்தா யே ச வித்³விஷஸ்தவ தே ।
தேந ஶ்ரிதா வயம் த்வாம் ப்³ரூமோ ப⁴க³வந்! ப்ரபோ⁴! நமோ ப⁴வதே ॥ 107॥
ஸகலம்(76)ஸ்வவய: கவயஸ்தவ யத்ர வயஸ்யமம்ரு’தகரமஹஸ: ।
ஸுயஶ: காலே தே³ஶே வ்யவஹாரே தநயந்தி தத்ரைவ ॥ 108॥
ஸரஸி ஸரோஜமிவ த்வயி ஹ்ரு’த³யமித³ம் ந:ஸுஜீவநே வஸது ।
தத்ர(77)ஶ்ரீரிவ ப⁴க்திஶ்சாத்ராபி பரந்து மாத்ர ஸேவ சலா ॥ 109॥
கீ³த்யா ம்ரு’க³இவ குஶலை: காமீ ப்ரபு⁴ரிவ ஸுரூபயார்பிதயா ।
ப⁴க்த்யா பா⁴க³வதைஸ்த்வம் ப⁴க³வந் ! ப³ஹுபி⁴ர்வஶீக்ரு’தோऽஸ்யாஶு ॥ 110॥
ஹ்ரு’ஶ்ரஸ்தம்(78) கஸ்ய கவே: காலாச்ச்²ருதரத்நஸாநுகம்பஸ்ய ।
தவ ஸம்ஶ்ரயேக்³ர பாதௌ³ ஶ்ரிதசிந்தாரத்நஸாநுகம்பஸ்ய ॥ 111॥
இதி ஶ்ரீராமநந்த³நமயூரவிரசிதம் ஶ்ரீக்ரு’ஷ்ணஸ்தவநம் ஸம்பூர்ணம் ।
டிப்பணி
1। யதா² ஹம்ஸா மௌக்திகாநாம் கவலேச்சாத்³ரு’தா த்³ரு’ஷ்டாஸ்ததா² து³ர்ஜநா
இவ ப³கா: மலிநா இவ காகாஶ்ச நோ த்³ரு’ஷ்டா ந த்³ரு’ஷ்டா:இத்யந்வய: ।
2। உபக³தாந் ஶரணமிதி பத³ச்சே²த:³ ।
3। பூதநயா பவித்ரயா । பவித்ரார்தே² பூதநஶப்³தோ³ ந குத்ராபி த்³ரு’ஷ்டசர: ।
4। யதா² அஸதி து³ர்ஜநே ஸாது: ⁴ ஸதாமீட்³யோ ப⁴வதி ந ததா² ஸதி ஸத்புருஷே
ஸாது⁴ரித்யந்வய: ।
5। விநதாதநூஜோ வைநதேயோ வாஹ: வாஹநம் யஸ்ய தத்ஸம்முத்³தௌ⁴ ।
6। புமர்த²ம் புருஷார்த²ம் த⁴ர்மார்த²காமமோக்ஷாக்²யம் ।
7। அஜ ஹே க்ரு’ஷ்ண । க³ரஸ்ய விஷஸ்ய நிதி⁴ம் ।
8। த்வபத³ஸஞ்சரணேந யமுநாமிவ த்வத்³வஸத்யா மே மதிமபதோ³ஷாம்
விக³ததோ³ஷாம் கதா³
கர்தா கரிஷ்யஸீதி யோஜநா ।
9। ஶரதல்பே பதிதே குருவரே பீ⁴ஷ்மே ।
10। த⁴மோம் யுதி⁴ஷ்டி²ர: । அஹிதைர்ஜநை: கௌரவை: ।
11। வஸுதா⁴தா⁴ர ஆத்³ய இதி ஸம்பு³த்³தி⁴ஸ்த²ம் பத³த்³வயம் ।
12। ஸுதா⁴தா⁴ரா ருக்³ணமவிதும் ரக்ஷிதும் க்ஷமா ந கிமிதி ப்ரஶ்ந: ।
க்ஷமைவேத்யர்த:² ।
13। ப்ரு’து²காநாம் ப்ரஸதிம் । தே உபக³தஸ்த்வாமுபக³த இத்யர்த:² ।

14। நவ்யே ரஸே ஸர்வேऽபி ப³த்³தா⁴த³ரா இத்யர்த:² ।
15। ஶங்கே²ந க³லே ஸ்ப்ரு’ஷ்ட்வா த்வம் த்⁴ருவாக்²யம் வாலம் த்⁴ருவம் நிஶ்சிதம்
ஸ்தோதுமநஸமகரோரிதி யோஜநா ।
16।ஸ்வவம்ஶேநஸ்வவேணுநிர்க³தேந ரவேண ராஜிதம் ஜக³த்³யேந தத்ஸம்பு³த்³தௌ⁴
। ஸாபேக்ஷத்வேऽபி க³மகத்வாத்ஸமாஸ: ।
17। ஸ பாரிஜாத: ।
18। அக³ம் வ்ரு’க்ஷம் பாரிஜாதமிதி யாவத் । வ்யதிரேகேண பாரிஜாதாத்³ப⁴க³வாநேவ
ஶ்ரேஷ்ட²இதி ஸூச்யதே ।
19। க்ரு’ச்ச்²ரே ஸங்கடே ।
20। ஸக³தா:³ஸாதங்கா பீ⁴தா இத்யர்த:² ।
21। அம்ரு’தஹஸ்தம் த⁴ந்வந்தரிமித்யர்த:² ।
22। ப்ரபு: ⁴ ஶிவ: । வ்ரு’கோ ப⁴ஸ்மாஸுர: ।
23। க²லா ஏவ ஶலபா⁴ஸ்தேஷாம் லயே விநாஶேऽநலஸமமக்³நிஸத்³ரு’ஶம் ।
24। அம்பு³-ஜந்துஷு ஜலஜந்துஷ ஶக்ராத் ஶ்ரேஷ்டா²த் ।
25। “ஷட³़ர்க³க்³ராஹபீடி³தேப்⁴ய:” இதி பாடா²ந்தரம்। ஷட³़ர்க:³ காமாதீ³நாம்
ஸமூஹ: ।
26। ஶதம் கல்பாந் நிரயவாஸம் நரகவாஸமர்ஹதீதி தாத்³ரு’ஶ: ।
27। கலயே மநஸி கரோமி சிந்தயாமீத்யர்த:² ।
28। ப்ரணதேர்யத்நா:அவமா:அபரித்யாஜ்யா:।ஸதா³மயா ப்ரணதி:கார்யைவேத்யர்த:²
।
29। “அத்யாநதயா”இதி பாடா²ந்தரம் ।
30। மயா அத:³இதி பத³ச்சே²த:³ ।
31। அராதிப்⁴யோ ரிபுப்⁴ய: ।
32। மது²ராயாம் ப⁴வம் ।
33। பீ⁴ஷ்மே ।
34। ஆபகே³யோ பீ⁴ஷ்மஸ்தேந ஸஹ ஸமரே ।
35। ப⁴க³வந் ஊநம் இதி பத³ச்சே²த:³ ।
36। அர்ஜுநம் ।
37। ப்ரமோதா³ய ।
38। கயாதூ⁴ஸுத: ப்ரஹ்லாத:³ ।
39। ஸம: ஸ்தேயமிதி பத³ச்சே²த:³ । விடைர்ந த³ஸ்யுபி:⁴ ஸம: த்வம் ஸ்தேயம்
க்ரு’த்வாபீதி யோஜநா ।

40। ஸாத்மகுத்ஸமாத்மநோ நிந்த³யா ஸஹிதம் யதா²ஸ்யாத்ததா² ।
41। ஸ்தேநம் ।
42।ம்ரு’த்ஸ்நாயா ம்ரு’த்திகாயா:அஶநேந ப⁴க்ஷணேந யதா³க:³ யோऽபராத⁴ஸ்தஸ்மிந்
।
43। ரு’ஷிபத்ந்ய: ।
44। கோ³வர்த⁴நகி³ரி: ।
45। வ்யாப்தம் ।
46। மேக⁴ச்ச²ந்நமஹ: ।
47। உலயோரபே⁴தா³ஜ்ஜலஜா । பங்கஸ்ய கம்பஸ்ய ச ஹேதுரித்யந்வய: ।
48। பு⁴ஜவீக்ஷாயாம் க்ஷணம் விஸ்ம்ரு’த:ஆத்மா யாபி⁴ஸ்தாஸாம் ।
49। க³ர்ஜந்த: ।
50। ஶேஷம் இத்யநேந நகாரஸ்யாநுநாஸிகோ லகார: கவிநா ந ப்ரயுக்த: ।
51। அத்ர “தோலிம்”। இத்யநேந நகாரஸ்யாநுநாஸிகா லகார: கவிநா ந ப்ரயுக்த: ।
52। கரகா வர்ஷோபலாஸ்தாஸா ராஶய: ।
53। பீதா: பீதவர்ணாஸ்தடி³த: ।
54। கோ³த்ராணாம் பர்வதாநாமரேரிந்த்³ராத் ।
55। புரா பர்வதாநாம் பக்ஷா ஆஸம்ஸ்தே ச மஹேந்த்³ரேண ச்சி²ந்நா இதி கதா²த்ர
லக்ஷ்யதே ।
56। வேணு: ।
57। ஸ்தா²ணோ:ஸ்தம்ப⁴ஸ்ய பா⁴வம் த⁴ர்ம ஸ்தப்³த⁴தாமிநி யாவத் ।
58। யமுநாயா ஜலமபி நிஶ்சலமாஸீதி³த்யாஹேத்யர்த:² ।
59। ஹரிண: ।
60। ஜலசரஸமூஹ: ।
61। யாஸாம் முக²ம் வீக்ஷ்ய புரா நாஸத்யோऽஶ்விநீகுமார: பாணிப்⁴யாம் மங்க்ஷு
ஸபதி³ ஶ்ருதீ ஶ்ரோத்ரே பித³தே⁴ பிஹிதவாஸ்தா கு⁴ஸதா³ம் தே³வாநாம் ஸத்யோऽபி
ஸ்த்ரியோऽபி ரவமது⁴ பாயயதா வேணுநா ஸுமோஹிதா நிதராம் மோஹிதா இத்யர்த:²
।
62। அம்ஶோ: கிரணாத் । ஜ்யோத்ஸ்நாயா இத்யர்த:² ।
63। ஏஷ வேணுரவஸ்ய கோऽப்யபூர்வ ஏவ ஓக:⁴ ப்ரவாஹ: । யேந வஹதா ரஸை:

ஶ‍்ரு’ங்கா³ராதி³பி⁴ர்ஜலைஶ்ச கோ³ப்யோ தூ³ரம் ஹ்ரு’தா: “தூ³ரம் கோ³ப்யோ வஹதா
ரஸைர்ஹ்ரு’தா யேந”இதி பாடா²ந்தரம் ।
64। முதா³ஸஹிதம் யதா² ததா² ।

65। அம்ரு’தஸாக³ரஸ்ய து³க்³த⁴ஸாக³ரஸ்ய ய: பே²நஸ்தஸ்ய ஸ்தேநம் சௌர்யகரம்
। ததோऽப்யதி⁴கம் த⁴வளமித்யர்த:² ।
66।யத்அதி³த்யாஆப்தமிதி பத³ச்ச²த:³। தே³வஜநந்யா யத் க்ரு’ச்ச்²ராதா³ப்தமித்யந்வய:
।
67। விதே⁴ர்ப்³ரஹ்மண: அபராத⁴ஸ்த்வாம் கோ³பீநாம் புத்ரம் வித³த⁴தோ
விதே⁴ரபராத⁴ ஏவ । ஸ து தாஸாம் நாகிநாம் நக³த: கல்பவ்ரு’க்ஷாத³ப்யதி⁴கம்
ப²லமதா³தி³த்யபராத⁴ஸ்யோத்கர்ஷ: ।
68। “ஸமகருண”இதி பாடா²ந்தரம் ।
69। ஸ்வபுத்ரேண ப்³ரஹ்மணா ।
70। ஸவே யோ ஸம்ஸ்க்ரு’தாத³ஹவிஷோऽபி । யவஸம் த்ரு’ணம் ।
71। தீர்த² க்ஷேத்ரம் அக்⁴ரீ யஸ்ய தேந ।
72। கும்ப⁴பு⁴வா அக³ஸ்த்யேந ।
73। யௌ யஶோதா³நந்தௌ³ த்வயா அம்ப³ ! தாத ! இதி ஶதக்ரு’த்வோ க³லே
ஸமாஶ்லிஷ்யோக்தௌ இத்யந்வய: ।
74। யம் தே³வவிடபீ கல்பவ்ரு’க்ஷோऽம்ரு’தம் முஞ்ஜதா நிஜபல்லவாத்³வரமம்ஸ்த ந
ப்³ரூம: கிமிதி ப்ரஶ்ந: ।
75। “ப்யந்யதா²”இதி ஸாது: ⁴ பாட:²। (மயூரகவி:)
76। கவயோ யத்ராம்ரு’தகரமஹஸோ வயஸ்யம் தவ ஸுயஶோ யத்ர காலே தே³ஶே
வ்யவஹாரே ச வர்ததே தத்ரைவ தத்ஸகலம் ஸ்வவயோ நயந்தீத்யந்வய: ।
77। த்வயி ஶ்ரீரிவ நோ ப⁴க்திர்வஸது । ஸா ப⁴க்திஸ்து ஸா ஶ்ரீரிவாத்ர த்வயி சலா
மாஸ்து இதி யோஜநா ।
78। ஹே ஶ்ரிதாநாம் சிந்தாரத்ந சிந்தாமணே ! ஶ்ருதோ ரத்நஸாநோர்மேரோ: கம்போ
யேந தாத்³ரு’ஶஸ்ய கஸ்ய கவே: பண்டி³தஸ்ய காலாந்ம்ரு’த்யோஸ்த்ரஸ்தம் பீ⁴தம்
ஹ்ரு’ந்மந:ஸாநுகம்பஸ்ய கருணாவதஸ்தவ பாதௌ³ ந ஸம்ஶ்ரயேத் । ஸர்வஸ்யாபி
மநஸ்தே பாதௌ³ஸம்ஶ்ரயேதே³வேத்யர்த:² ।

